


 

 

PARROĊĊA TA’ SAN PIETRU U SAN PAWL  In-Nadur  Għawdex  
Uffiċċju: 21551649 • Dar Parrokkjali: 21560501 • www.nadurparish.com 

Din il-ġimgħa l-grupp sabiħ ta’ 
13-il żagħżugħ u żagħżugħa 
sejrin jitilqu lejn il-Guatemala 
biex jgħinu bix-xogħol u               
bil-preżenza tagħhom lil min 
hu inqas ixxurtjat minna                   
fil-missjoni ta’ Dun Anton 
Grech. Ejjew nawgurawlhom                 
il-vjaġġ it-tajjeb u nitolbu 
għalihom u għal dawk kollha 

li jaħdmu fil-missjonijiet ’il barra minn xtutna speċjalment dawk                         
mill-parroċċa tagħna stess. Grazzi tad-donazzjonijiet kontinwi li qed toffru 
għall-missjoni. Il-Mulej ibierek il-ġenerożità kbira tagħkom!  
 

Nhar is-Sibt 25 u l-Ħadd 26 ta’ Lulju jaħbat l-aħħar weekend tax-xahar. 
Għalhekk ser inħeġġukom terġgħu tiftakru fil-Bażilika tagħna sabiex tgħinu 
bid-donazzjonijiet tagħkom waqt il-ġbir fil-quddies. Bħalissa qed niffukaw             
l-isforzi tagħna fuq it-tkomplija tar-restawr tas-saqaf tal-knisja minn ġewwa 
u t-tiġdid tal-membrane minn barra. Fil-knisja ser issibu wkoll preżentazzjoni 
ta’ skema għall-ġbir ta’ fondi. Ejjew nagħmlu lkoll il-parti tagħna biex 
inħarsu dan il-ġmiel ta’ patrimonju artistiku li jiċċelebra l-ħajja glorjuża ta’ 
San Pietru u San Pawl kif ħallewhulna missirijietna. 
 

Stedina biex nipparteċipaw f’waħda mill-Erbgħat tal-Madonna fis-Santwarju 
Ta’ Pinu. Nhar l-Erbgħa 22 ta’ Lulju 2026. Fis-5.45pm nitolbu r-Rużarju 
flimkien u wara Barka Sagramentali. Fis-6.30pm tiġi ċċelebrata l-Quddiesa 
mill-Arċipriet Krystof Buttigieg. Min jixtieq trasport jikkuntattja l-Uffiċċju 
Parrokkjali. 
 

Id-Djoċesi t’Għawdex qed terġa’ torganizza Jum in-Nanniet u l-Anzjani 
kollha, nhar is-Sibt 25 ta’ Lulju fl-okkażjoni tal-festa ta’ Sant’Anna. Il-quddiesa 
tibda fis-7.30pm fid-Dwejra fil-miftuħ. Dawk li jixtiequ jattendu u għandhom 
bżonn it-trasport ikellmu lil Lina Mifsud fuq 99260629 sal-Ħamis 23 ta’ Lulju. 
It-trasport jitlaq mill-Pjazza fis-7.00pm. 
 

BBQ fil-bitħa tas-Sala Parrokkjali fi Triq Xandriku, nhar il-Ħamis 30 ta’ Lulju  

fis-7.30pm, organizzat mill-Għaqda Dun Franġisk Grima. Aħsbu għall-biljetti 

mingħand Ġuża 21552326 / 99228906 jew Tonina 21553041 / 79923153 jew  

mill-Uffiċċju tal-Arċipriet 21551649. Il-biljetti jiswew €20. Il-qligħ ser imur        

għall-maħżen tal-armar li qiegħed jiġi ristrutturat fit-Triq Ta’ Said. Ejjew u 

ġibu oħrajn magħkom. 
 

Ir-reġistrazzjonijiet għat-tfal sabiex jibdew jattendu l-Kindergarten tal-Gvern 

f’Ottubru li ġej qed jintlaqgħu sa nhar it-Tnejn 7 ta’ Settembru 2026. Dawk li 

se jidħlu fi Frar 2027, jintlaqgħu sal-Ġimgħa 15 ta’ Jannar 2027. Araw il-post 

fuq il-Facebook għal aktar dettalji. 

Il-Ħin tal-Quddies 

Ħdud u Festi: 5.30am; 6.30am; 8.30am; 9.45am; 11.00am; 5.00pm; 7.00pm 

Mit-Tnejn sas-Sibt: 5.30am; 6.30am; 7.30am; 9.00am; 5.00pm; 7.00pm 

KNISJA TAL-QALB TA’ ĠESÙ: matul il-ġimgħa: 11.00am        il-Ħadd: 7.00am 

KAPPELLA TAS-SORIJIET: matul il-ġimgħa: 7.00am  il-Ħadd: 6.15am; 10.00am  
 (bl-Ingliż) 

KAPPELLA SANTA TEREŻA TA’ KALKUTTA: il-Ħadd: 7.30am 

1
9

 t
a

’ L
u

lju
 2

0
2

6
 

Ċelebrazzjoni tas-Sagramenti tat-Tqarbina u l-Griżma 2027 
Ħudu nota għas-sena d-dieħla għat-tfal li jkunu attendew                              

għall-programm ta’ katekiżmu mħejji                
fl-oqsma tal-M.U.S.E.U.M.  
L-Ewwel Tqarbina 
il-Ħadd 23 ta’ Mejju 2027 fl-10.00am.  
 

Il-Griżma tal-Isqof 
is-Sibt 12 ta’ Ġunju 2027 fis-6.00pm.  

 


